
SESIARTEKO ANTIKLINALA

BALIO INTRINTSEKOA: 3,25
BALIAGARRITASUN-MAILA: 2,75
KALTEBERATASUN-MAILA: 1

Sesiarte mendia Geoparkeko hegoaldeko erpinean dago, eta eremu 0soko gune garaiena da. Mendi-
gunea Erlo formazioaren Behe Kretazeoko arrezife-kareharriz osatuta dago, eta hegoaldera, hain zuzen,
eskala kartografikoko antiklinal bat eratzen dute arrezife-kareharri horiek.

Antiklinalak NW-SE norabidea du, eta NE-ranzko bergentzia. 1,5 kilometro zabal da, eta gutxienez,
4 km luze. Ipar-ekialdeko alpea alderantzikatuta dago, eta 50°-ko okerdura du; alpe normala, aldiz, 37°
dago okertuta. Plano axialeko eskistositate bat ikusten da argi eta garbi, 62%/200° norabidea duena,
eta esfortzuak intentsitate handikoak izan zirela adierazten du horrek.

Eskala handiko egitura hori NE-SW norabideko konpresio-esfortzuen ondorioz sortu zen; hain zuzen
ere, Pirinio mendiak altxatzeko prozesuaren lehen fasean izandako esfortzu-mota berberen ondorioz.
Azpeitiko zamalkadura-mugimenduarekin lotutako narras-toles bat dela interpretatu da.

Azpimarragarria da, halaber, tolesaren alpeetan garatu den lapiaz handia, ziur asko egitura horrekin lotu-
tako plano axialeko eskistositateagatik errazago sortua.

Aitolako tontorrera joateko, Lasturretik Gi-3210 errepidean aurrera joan behar da hegoalderantz, Zelai-
txikiko Txabolaraino, eta gero, oinez egin behar da handik tontorrerako bidea.

Aitolako tontorra edo Otxako punta.

Sesiarte mendiaren eta antiklinalaren ikuspegi orokorra.

UTM KOORDENATUAK (30N EREMUA):
X=15556988 m /Y= 4786472 m / Alt.= 627 m

Plano axialeko eskistositateari esker sortutako lapiaza, gertutik
ikusita.



